
Reäkkõõzzi da 
reeidai šiõt-
tʼtõõllmõš lij 
vuäǯǯamnalla 
veeʹzz Lääʹdd-
jânnam

vuei t́temvuõtt raajjâd 
suåppmõõžž



Šiõttʼtõõllmõõžžâst vueʹssbeäʹl vueiʹnne 
nuuʹbbeez da ǩiõttʼtâʹlle reäkkõõzz 
leʹbe reeid šõõddtem hääitaid kueiʹt 
jiõččvääldlaž suåvtõõli vieʹǩǩin. 
Täävtõssân lij vieʹǩǩted vueʹssbieʹlid 
kaunnâd siʹjjid toođteei räʹtǩǩummuž 
da naaʹlid šõddâm hääitai pueʹrummša. 
Šiõttʼtõõllmõš oudd vueiʹtlvažvuõđ saǥs-
tõõllâd šõddmõõžžâst, šõddâd kullum 
da suåppâd hääitai koʹrvvummšest. 
Šiõttʼtõõllâmkonttâr ämmatneǩ-kåʹdd 
čiõlǥat ääʹšš suåvlažvuõđ šiõttʼtõõll-
mõʹšše da vuäʹppast tääʹrǩben pukin 
aaʹššin.

•	 Šiõttʼtõõllmõš vuâđđââvv šiõttʼtõõl-
lâmläkka (1015/2005).

•	 Šiõttʼtõõllmõʹšše vuässõõttmõš lij 
jiõččvääldlaž da määustem.

•	 Šiõttʼtõõllmõõžž vuäitt eʹtǩǩeed 
reäkkõõzz leʹbe reeid vueʹssbieʹll, 
huõlteeʹjj, ouddõsvuåppai, 
pååʹles, suʹvddi leʹbe jeeʹres veʹrǧǧneǩ. 
Õõldâsviõkkväʹlddreäkkõõzzin tåʹlǩ 
pååʹles leʹbe suʹvddi vuäǯǯ tuejjeed 
šiõttʼtõõllâmaalǥtõõzz.

•	 Šiõttʼtõõllmõõžž alttummuž õõlǥat 
juõʹǩǩ vueʹssbeäʹlest miâsttmõõžž. 
Vueʹllâkksast da suu huõlteeʹjest/
jeeʹres lääǥǥlaž eeʹttkõʹsttjest taarbšet 
še miâsttmõõžž.

•	 Šiõttʼtõõllmõš riâžžât šiõttʼtõõllâm-
konttrest leʹbe jeeʹres suåvlaž pääiʹǩest.

•	 Šiõttʼtõõllmõõžžâst vuäitt leeʹd 
mieʹldd huõlteeʹjj, ouddõsvuåppai, 
tuärjjooumaž da tulkk.

•	 Šiõttʼtõõllmõõžžâst reäkkõs- leʹbe 
reiddääʹšš ǩiõttʼtõõlât beäʹlteʹmen da 
peittsânji.

•	 Vueʹssbeäʹl vueiʹtte haaʹleen raajjâd 
suåppmõõžž.

•	 Šiõttʼtõõllmõõžž vueiʹtet kõskklâʹtted 
taarb mieʹldd.

